
КАБ ЛЕПЕЙ, ДЫК НАЧОРТА!
ПУЦІН І КАМПАНІЯ НЕДААЦАНІЛІ РАШУЧАСЦЬ ЛУКАШЭНКІ

Між тым, вынікі нафтага
завага крызісу не зусім праз
рыстыя і, напэўна, не канчат
ковыя.  Бо  можна  з  упэўне
насцю  прагназаваць,  што
сваркі адновяцца, калі справа
ад слоў пяройдзе непасрэдна
да выканання абавязацель
стваў.  А  пакуль  што  можна
канстатаваць, што страты па
неслі і Мінск, і Масква.

Пачнем  з  апошняй.  Рас
ійскае кіраўніцтва, якое даў
но  з  апетытам  паглядае  на
Беларусь, стамілася чакаць,
пакуль Лукашэнка перадасць
яе  “под  сень  двуглавого
орла”. Таму ў Крамлі выра
шылі скасаваць датацыі, дзя
куючы  якім  улады  РБ  захо
ўвалі стабільнасць у краіне
ды яшчэ і выхваляліся поспе
хамі сваёй “эканамічнай пал
ітыкі”.

У Маскве нібыта падрых
таваліся да таго, што Лука

шэнка,  як  звычайна,  пачне
псіхічную атаку шляхам публ
ічных  праклёнаў  на  адрас
Крамля. Аднак Пуцін  і К не
даацанілі ступень рашучасці,
з якой кіраўнік Беларусі пай
шоў  у  атаку.  Таму,  падчас
гандлю наконт газу і нафты,
Расія разпораз рабіла зніжкі.
У выніку атрымалася, што ей
ныя  саступкі  значна  боль
шыя, чым набыткі.

Паводле падлікаў, якія агу
чыў Уладзімір Пуцін, дапамо
га Расіі нашай краіне ў 2007
годзе складзе 5,8 мільярдаў
даляраў. Атрымае ж РФ да
даткова ад павышэння цаны
на газ і ўсталявання мыта на
нафту  крыху  больш  за  2
мільярды даляраў.

Галоўнае ж у тым, што ця
гам некалькіх месяцаў рас
ійскае кіраўніцтва, каб паз
бегнуць  абвінавачванняў  з
боку  Захаду  ў  фінансавай

падтрымцы апошняй дыкта
туры Еўропы, цынічна абвяш
чала, што з Новага году цал
кам пяройдзе на рынкавыя
адносіны з Беларуссю. Цяпер
жа высвятляецца, што, павод
ле Пуціна, такой мэты ніхто і
не ставіў, а субсідыі беларус
кая эканоміка будзе атрымл
іваць, прынамсі, да 2011 году.

Натуральна, што ва ўсёй
гэтай  справе  не  абышлося
без асабістага ўнёска Аляк
сандра Лукашэнкі. Кіраўнік
Беларусі доўга скардзіўся на
тое,  як  яго  падманулі  “са
юзнікі”:  спачатку  вымусілі
падпісаць нявыгаднае пагад
ненне па газу, паабяцаўшы
кампенсаваць гэта нафтай, а
потым спрабавалі кінуць і з

Найбольш відавочным вынікам дзейнасці
беларускіх і расійскіх палітыкаў

напрыканцы мінулага і напачатку
бягучага году стала неверагодная

колькасць хлусні, якая абрынулася на
вушы простых грамадзян. “Браты” і

“саюзнікі” публічна абвінавачвалі адзін
аднаго, пагражалі страшэннымі карамі,
перакрывалі пастаўкі і транзіт нафты. А
цяпер кожны з бакоў імкнецца давесці,

што менавіта ён меў рацыю.

“чорным золатам”.
Аднак паколькі Лукашэн

ка заўжды павінен выглядаць
пераможцам,  ён  абвесціў,
што дамогся добрых умоваў ,
“нават лепшых, чым у міну
лым  годзе”.  Гэта  пры  тым,
што  цана  нафты  цяпер  вы
шэйшая за кошт расійскага
экспартнага мыта (53 даляры
за тону), якога ў 2006м на
огул не існавала, а з беларус
кага мыта на нафтапрадукты,
якое  раней  цалкам  ішло  ў
нацыянальны бюджэт, цяпер
70%  давядзецца  аддаваць
Маскве.

Каб лепей, дык начорта!
Валер Філін

belzhaba.com

ЦІ ПОЙДЗЕ АЛЯКСАНДР ЛУКАШЭНКА
НА БЕЛАРУСІЗАЦЫЮ?
ГЕНАДЗЬ БУРАЎКІН, ПАЭТ:

“ВЫ ГЭТА СУР’ЁЗНА?”
Вы што, сур’ёзна пра гэта пытаецеся? Я лічу, што ў яго для гэ
тага было вельмі многа магчымасцяў. У яго быў нават абавя
зак гэта рабіць. І калі ён не зрабіў гэта своечасова, то сёння,
калі ён нават і пачне нешта падобнае, гэта будзе хітрыкамі, а
не беларусізацыяй. Я не веру, што ён вялікі абаронца бела
рускага суверэнітэту – ён абаронца сваёй асабістай улады. Я
не веру і ў тое, што пры той адкрытай нянавісці, пры той ан
тыбеларускай палітыцы, якая праводзіцца ў нашай краіне, ён
здольны пачаць беларусізацыю. І, прабачце, хто будзе рабіць
яе? Міністр адукацыі Радзькоў будзе рабіць беларусізацыю?
Ці, можа, міністр культуры Матвяйчук? Ці Зімоўскі? Беларусі
зацыю павінны рабіць канкрэтныя людзі. Позна ад яго гэтага
чакаць. Адзінае, дай Бог, каб ён зразумеў, што беларускай
дзяржавы без нацыянальнай беларускай палітыкі быць не
можа. Але, наколькі я ведаю, ён бліжэйшым часам хоча пры
душыць усе гуманітарныя інстытуты ў Акадэміі навук. Такая
беларусізацыя ў нас будзе…

ПЯТРО, ВЯСКОВЫ НАСТАЎНІК БЕЛАРУСКАЙ МОВЫ:

“НЕ ТРЭБА СПАДЗЯВАЦЦА НА
НЕКАГА”
Калі б ён мог і хацеў, дык даўно распачаў бы. Нішто не пераш
каджала яму гэта зрабіць. Значыць, ёсць нешта, што яго
стрымлівае. Я не ведаю, адкуль узялося гэтае “нешта”. З дзяц
інства, з юнацтва, ці з часоў дэпутацтва ў Вярхоўным Савеце?
Але, хутчэй за ўсё, гэта караніцца недзе глыбей. І сядзіць у ім
так глыбока, што... А ўвогуле, не трэба спадзявацца, што нех
та нешта зробіць. Трэба самім працаваць. Размаўляць пабе
ларуску. Чытаць беларускае. У сем’ях дзетак выхоўваць бела
русамі. А на сёння хай бы ён, хаця б, не перашкаджаў.

УЛАДЗІМІР КОЛАС, ДЫРЭКТАР
БЕЛАРУСКАГА ГУМАНІТАРНАГА ЛІЦЭЯ:

“ЛУКАШЭНКА ІДЗЕ ШЛЯХАМ
НАРОДНАГА ФРОНТУ”
Так. Усё да гэтага ідзе. Бо Лукашэнка ідзе шляхам Народнага
Фронту. І ўсё, што ценевы ўрад БНФ некалі акрэсліў, ён зараз
паціхеньку выконвае. Адзінае, што робіць ён гэта не дзеля
ідэі, а дзеля ўласнага самазахавання. І штурхаюць яго да гэ
тага не інтарэсы краіны, народу, а ўласныя інтарэсы. Апынуў
шыся на чале дзяржавы, якая называецца Беларусь, ён мусіць
дбаць пра інтарэсы гэтай дзяржавы. Іншая справа, што вы
конвае ён гэтую місію вось так, як мы бачым. Вельмі кепска. І
ўвесь час супраціўляецца, увесь час імкнецца пакласці гэтаму
канец. Але яму не удаецца. Бо плынь яго цягне туды, куды ён
не хоча ісці. Ён можа распачаць беларусізацыю.

ВАЛЯНЦІНА, ХАТНЯЯ ГАСПАДЫНЯ:

“ПАГУЛЯЦЬ У АБАРОНЦУ МОВЫ ЁН
БУДЗЕ РАДЫ”
Ён калі і будзе нешта рабіць “дзеля мовы і культуры”, дык на
зваць гэта беларусізацыяй язык не павернецца. У школы, ад
міністрацыю, суды ён мову не верне. Але пакрасавацца, пагу
ляць у абаронцу матчынага слова, у чалавека, які думае пра

культуру,  ён  будзе  толькі  рады.  Але  што  толку  ад  такой
гульні?

УЛАДЗІМІР, ПРАДПРЫМАЛЬНІК:

“НІ Ў ЯКІМ РАЗЕ”
Ні ў якім разе. Ён не праводзіць беларусізацыю таму, што гэта
яму брыдка. І не таму, што гэта беларускае, а ён беларускую
мову не любіць. А таму, што гэта культура. Ён культуру арга
нічна не пераносіць. Яму не падабаецца ўсё, што асацыюец
ца з мовай. Што трэба правільна размаўляць хаця б на адной
мове, не трэба ў носе калупацца, відэлец умець правільна
трымаць, не “тыкаць” карэспандэнтам. Усё, што тычыцца
культуры, для яго будзе заўжды па другі бок ягонага фронту.
Верагоднасць таго, што Лукашэнка пачне беларусізацыю не
больш за тую, што ён зменіць сексуальную арыентацыю.

АЛЕГ ТРУСАЎ, СТАРШЫНЯ
ТАВАРЫСТВА БЕЛАРУСКАЙ МОВЫ:

“ГЭТА ЗАЛЕЖЫЦЬ АД НАС З ВАМІ”
Ён ужо яе распачаў. Пасвойму, канечне, але яна ўжо пачала
ся. Калі ён казаў на сустрэчы з рэктарамі, што дзеці кепска
ведаюць беларускую мову. А вось ці будуць ягоныя словы
падмацаваныя дзеяннямі, гэта залежыць ад нас з вамі,  і ад
ТБМ. Ён вельмі чуйна рэагуе на патрабаванні грамадства. Ад
міністрацыя прэзідэнта, наколькі я ведаю, плануе абвесціць
2007мы годам Купалы і Коласа. Днямі атрымаў добрую на
віну, што пошта выдасць капэрту з партрэтам Янкі Брыля. Ра
ней яны гэтага не хацелі. Будзе імгненная латарэя “Родны
горад” з выявамі Коласа і Купалы. Так што пакрысе мы бела
русізацыю атрымліваем. Лукашэнка адчуў, што грамадства
схільнае да пэўнай беларусізацыі. Але калі апазіцыя і далей
будзе ўсе ўлёткі парасейску рабіць, дык не будзе ніякай бе
ларусізацыі.

ВОЛЬГА, ПЕРАКЛАДЧЫЦА:

“ЯМУ ЦЕСНА Ў БЕЛАРУСІ”
Якая беларусізацыя? У ягонай галаве да гэтае пары круцяц
ца ўсялякія штучныя рэчы – хімеры кшталту “славянскага
брацтва”. Яму цесна ў Беларусі. Яму на мапу ад Брэста да
Воршы глядзець нецікава. Яму хочацца глобус круціць: Вене
суэла, Іран, Куба. І якая можа быць беларусізацыя для паліты
ка такога планетарнага маштабу?

ЗІНАІДА БАНДАРЭНКА,
НАРОДНАЯ АРТЫСТКА БЕЛАРУСІ:

“ЁН МОЖА ВЯРНУЦЬ БЕЛАРУСКУЮ
МОВУ НА БТ”
Мне падаецца, што можа. Каб яшчэ бліжэй прывязаць да сябе
народ. І каб яшчэ больш узвысіць свой вобраз. Бо апошнія
падзеі з газам і нафтай не дадалі яму любові народнай. І ён
можа, каб літаральна ўсе яго прынялі, пайсці па шляху Зяно
на Пазняка. Толькі пасвойму, з карыслівай мэтай. Але ж гэта
будзе ўсё неглыбока, знешне. Ён ужо робіць такія захады.
Прыгадайце ягоныя нядаўнія словы: “той не беларус, хто не
ведае беларускай мовы”. Ён можа вярнуць беларускую мову
на тэлебачанне.

Каментар на стар. 4

Суседзі
ШПІЁНА ВЫДАЛІ
ПАЛЯКАМ

Літва  выдала  Польшчы
грамадзяніна Беларусі Сяр
гея Моніча, які падазраецца
ў шпіянажы.

Як  паведамляе  інфарма
цыйнае  агенцтва  “Рэгнум”
Моніч  быў  затрыманы  25
лістапада  ў  Вільні.  Польскі
пракурор  Януш  Качмарэк
назваў выпадак “унікальным”,
бо Моніч спрабаваў купіць
сакрэтныя спісы сяброў арга
нізацый, блізкіх да польскіх
спецслужбаў, а таксама спра
баваў вербаваць палякаў.

КУРСАМ
САЦЫЯЛІЗМУ

Беларусь, Малдова, Расія і
Ўкраіна зноў патрапілі ў спіс
краінаў з “несвабоднай эка
номікай” паводле штогадо
вага рэйтынгу, складзенага
фондам Heritage Foundation і
газетай Wall Street Journal.

Беларусь  апусцілася  на
145ю пазіцыю з 143й (паміж
Венесуэлай і Бурундзі). Расія
захавала  120ю  пазіцыю  ў
спісе. Україна апусцілася на
125е са 110га. Апошнія тры
месцы ў рэйтынгу 157 краі
наў свету занялі Лівія, Куба і
Паўночная Карэя. Пахваліц
ца “цалкам свабоднай экано
мікай”  сёння  могуць  усяго
сем  краінаў.  Гэта  Ганконг,
Сінгапур, Аўстралія, ЗША, Но
вая Зеландыя, Вялікабрыта
нія  і  Ірландыя  –менавіта  ў
такім парадку.

Сярод суседзяў Беларусі
самае высокае месца ў рэй
тынгу  заняла  Літва  –  22е.
Яна патрапіла ў спіс краінаў з
“пераважна свабоднай” эка
номікай  разам  з  Эстоніяй,
якая заняла ганаровае 12е
месца. Латвія (44е месца) на
лежыць да краінаў, дзе эка
номіка  “адносна свабодная”.
А вось Польшча патрапіла ў
спіс несвабодных эканомік.
Яна апынулася на 87м мес
цы, прапусціўшы наперад на
ват Малдову (81е) і Кыргыз
стан (79е). Прычым, Кыргыз
стан,  як  і  Казахстан  (75е)
апынуліся ў ліку “пераважна
свабодных”.

ДРУГОГА ТУРУ НЕ БУДЗЕ…

Пенсіянеры галасуюць падчас выбараў у мясцовы савет.
Беларусь, 14 студзеня 2007 году.

Паводле афіцыйных звес
так, у выбарах дэпутатаў мяс
цовых Саветаў 14 студзеня
ўзялі ўдзел 78,7% выбарцаў..
Найбольш  высокай  яўка
была ў Віцебскай вобласці –
90,4%, самая нізкая ў сталіцы
– 60%.

Не ўдалося абраць толькі
21го дэпутата з двух дзесят
каў тысяч.

У  выбарах  удзельнічалі
каля 40 кандыдатаў ад партыі
БНФ, каля 50ці сяброў Аб’яд
нанай грамадзянскай партыі,
32 сябры Партыі камуністаў
беларускай (ПКБ).

Ёсць  асобныя  прыклады
перамогі  дэмакратычных
кандыдатаў. У Магілёўскі га
радскі савет прайшоў Аляк
сандр Агееў, які балатаваўся
паўторна. У вёсцы Брылі на
Магілёўшчыне  дэпутаткай
сельскага савету абралі сяб
роўку партыі БНФ Алу Яцко
ву. Таксама, паводле папярэд
няй інфармацыі, перамог на
выбарах у Барысаўскі раён
ны савет сябра партыі БНФ
Зміцер Бабіцкі.

Паводле  папярэдняй
інфармацыі, разам у Беларусі
Партыя БНФ мае трох дэпута
таў  (на  Магілёўшчыне  і
Міншчыне), БСДП (Грамада)
усяго двух — на Віцебшчы
не. Найбольшую колькасць у
Беларусі мае ПКБ —7 дэпута
таў.

Еўрасаюз не прызнаў мяс

цовыя выбары ў Беларусі дэ
макратычнымі. «На жаль, бе
ларускі ўрад чарговым разам
не  здолеў  стварыць  умовы
для свабоднага волевыяўлен
ня выбарцаў, – гаворыцца ў
заяве МPC Германіі, якая за
раз старшынюе ў ЕС. – Правы
грамадзянаў  на  свабоду
думкі, аб’яднанняў і сходаў, а
таксама правы апазіцыі былі
сур’ёзна  парушаныя».
У заяве адзначаецца, што Еў
расаюз мае звесткі аб «пераш
кодах пры рэгістрацыі кан
дыдатаў і арыштах апазіцый
ных палітыкаў  і назіральні
каў».

У прыватнасці, падчас вы
барчай  кампаніі  адбыліся
арышты Алеся Каліты і Сяргея

Салаша,  затрыманні  Паўла
Краўчанкі, Насты Александ
ровіч  ды  іншых  актывістаў
БНФ. Шмат разоў падчас вы
барчай кампаніі міліцыя зат
рымлівала  Аляксандра
Мілінкевіча,  які  ездзіў  па
краіне  ў  якасці  даверанай
асобы розных кандыдатаў ад
апазіцыі.

“Аляксандр Лукашэнка пе
растаў  імітаваць  дэмакра
тыю, як гэта было ў часе папя
рэдніх галасаванняў. Гэтым
разам  выбары  ў  мясцовыя
саветы  ён  правёў  у  чыста
сталінскім стылі… У часе вы
бараў  магчымасці  выбару
практычна не было», – піша
польская «Gazeta Wyborcza».

Аглядальнік

Адвакат  Зміцер  Гарачка
сустрэўся 12 студзеня ў вып
раўленчай калоніі №3 з экс
кандыдатам у прэзідэнты Бе
ларусі Аляксандрам Казулі
ным.  Як  паведамляе  прэс
служба Казуліна, падчас суст
рэчы з асуджаным абмярко
ўваліся пытанні падачы на
гляднай  скаргі  ў  Вярхоўны
суд, а таксама пытанні зна

ходжання палітыка ў калоніі.
Па словах адваката, стан

здароўя Казуліна здавальня
ючы. Цяпер ён паступова вы
ходзіць  з  галадоўкі.  Аднак
адвакат  заклапочаны  тым,
што ў вязня дагэтуль не пра
ходзяць  ацёкі  ног,  баляць
ныркі і страўнік.

На Каляды Казуліну, адзі
наму  з  усіх  асуджаных,  не

дазволілі  пайсці  ў  царкву,
якая знаходзіцца на тэрыто
рыі калоніі. Казулін папрасіў
адваката  перадаць  словы
ўдзячнасці ўсім, хто павінша
ваў яго з навагоднімі і каляд
нымі святамі, бо адказаць на
такую  вялізную  колькасць
віншаванняў ён проста не ў
стане.

Паводле СМІ

СТАН КАЗУЛІНА ЗДАВАЛЬНЯЮЧЫ

Каля ста чалавек запалілі
16 студзеня свечкі ў цэнтры
сталіцы на набярэжнай ракі
Свіслач у знак салідарнасці з
сем’ямі  зніклых  і  палітвяз
нямі. Яшчэ 50 чалавек сталі
ланцугом з запаленымі свеч
камі і партрэтамі палітвязняў

каля цэнтральнага чыгунач
нага вакзала сталіцы.

Некалькі ўдзельнікаў ак
цыяў салідарнасці былі зат
рыманыя міліцыяй у Мінску і
ў  Бабруйску.У  Варшаве  ў
гэты ж дзень адбылася прэм
’ера фільма Юрыя Хашчавац

ДЗЕНЬ САЛІДАРНАСЦІ

УСЕ МЯСЦОВЫЯ САВЕТЫ ЎКАМПЛЕКТАВАНЫЯ

кага “Плошча Каліноўскага”,
прысвечанага падзеям сакав
іка 2006 году ў Мінску. Фільм
быў прадстаўлены польскім
“Саюзам у падтрымку дэмак
ратыі ў Беларусі”.

Паводле СМІ

Насамрэч для многіх было
б дзіўна, калі б гэткі белару
сафоб як Лукашэнка пайшоў
на беларусізацыю – каб аду
кацыю,  чыноўнікаў  і  БТ  пе
равёў на беларускую мову.
Толькі  ж  ад  любові  да  ня
навісці – адзін крок. І наадва
рот таксама. Незалежнасць
Беларусі ўжо зведала такую
метамарфозу  ў  свядомасці
кіраўніка  РБ.  Памятаеце,
колькі кпінаў і жоўці ён выліў
на яе напачатку свайго прэз
ідэнцтва? Дык чаму б і з мо
вай не адбылося тое самае?
Тым  больш,  што  ўся  логіка
ягонага праўлення падвяла
яго сёння да патрэбы рабіць
нейкі чарговы рашучы крок.
А чагосьці іншага, апроч ме
навіта  беларусізацыі,  не
відаць. Інкарпарацыя ў склад
Расійскай Федэрацыі, нібыта,
страціла актуальнасць.  І на
стойлівыя заявы Лукашэнкі
пра каштоўнасць суверэнітэ
ту сведчаць пра адваротныя
намеры.

Пры ўсім асабістым нежа
данні падвесці да беларусіза
цыі кіраўніка РБ можа аб’ек
тыўная хада гісторыі. А сёння
не такі ўжо і вялікі ў яго вы
бар  наступных  лініяў  па
водзін.  Калі  мы  не  ідзем  у
Расію, дык застаецца белару
сізацыя. Што ячшэ? Варыянт
уладнага застою і адсутнасці
руху для нашага прывучана
га да спорту аўтарытарызму
быў бы зусім нехарактэрны.
Нарэшце, апошні,  трэці ва
рыянт быў бы найбольш не
прывабным  і  самаедскім
(кшталту ліквідацыі тых гума
нітарных інстытутаў НАН, да
лейшых  рэпрэсій  супраць
усіх,  хто  думае  інакш,  што
ўрэшце прывяло б да поўнае
дэградацыі і ўладу і краіну).

Шлях беларусізацыі, а зна
чыць, аб’яднання нацыі, сур’
ёзна  пярэчыць  не  столькі
прыроднай  беларусафобіі
Лукашэнкі, колькі яго паліты
цы расколу і драблення бела
рускага  грамадства,  якое
сёння,  у  выніку  гэтай  палі
тыкі, зусім не кансалідаванае
і  не  “баяздольнае”,  каб  ба
раніць  свае  правы  і  сваю

краіну.  У  тым  ліку,  і  свайго
прэзідэнта.  Верагодна,  на
трэціпяты год актыўнае бе
ларусізацыі ўсвядомленаму
народу спатрэбіцца і больш
дэмакратыі,  і больш асэнса
ванага руху краіны ў будучы
ню. Няма сумневу, што канф
лікты  з  усходняй  суседкай
будуць  працягвацца,  бо
энергарэсурсы для Беларусі
таннець не будуць, а чужыя
вайсковыя базы будуць усё
больш раздражняць свядо
мае беларускае грамадства. І
тады кіраўніку РБ давядзецца
зрабіць крок да аб’яднанае
Еўропы, за саюз з якой ужо
сёння выказваецца значная
частка беларусаў. Што будзе
пасля гэтага, казаць не бяру
ся, бо наступныя крокі губля
юцца за даляглядам.

Генадзь Бураўкін задаўся
пытаннем:  хто  б  гэта  рабіў
сёння беларусізацыю на за
гад Лукашэнкі? Напэўна, гэта
была б “тэхнічная” беларусі
зацыя  –  праз  загады  па
міністэрствах і ведамствах. А
выканаўцам стаў бы апарат,
чыноўнікі. Прынамсі, Бураўк
іна  б  не  паклікалі.  Аднак  у
Бураўкіна  ёсць  тое,  чаго
няма ў чыноўнікаў. Ён чала
век культуры. Ён – наступны
этап для ахопленых беларус
ізацыяй сфер. Беларусізацыя,
фігуральна  кажучы,  гэта  і
ёсць шлях да Бураўкіна таго
народа,  які  спявае  ягоныя
песні, але не ведае яго, не ба
чыць  яго  ў  тэлевізары  і  не
пускае паэта на сустрэчы з
чытачамі.

Словам,  беларусізацыю
зробяць чыноўнікі, а “габля
ваць”  пасля  будуць  людзі
культуры. Бясспрэчная думка
пра тое, што пачынаць бела
русізацыю трэба з выхавання
дзяцей у сям’і. Гэта магутны
грамадскі рэсурс, але на ад
ным людскім энтузіязме цэ
лай  краіне  і  нацыі  доўга
ехаць не выпадае. Не ў тым
рэч, што энтуазіязм вычарпа
ецца, а ў тым, што мы сахою
робім тое, што іншыя – трак
тарамі. Напрыклад, беларускі
інтэрнет у плане беларусіза
цыі  амаль  не  адстае  ад  су

седніх  –  літоўскага  ці
польскага. Але ў суседзяў зас
ваенне інтэрнету і кампутара
робіцца  за  бюджэтныя
сродкі, а ў нас – на голым эн
тузіязме асобных патрыётаў.

Калінебудзь беларускім
перакладчыкам кампутарна
га і інтэрнетнага софту будзе
пастаўлены помнік. Але, хоць
у жыцці  і насамрэч заўсёды

Пайшоўшы на беларусіза
цыю,  Лукашэнка  выб’е
апошні, дасюль так і не выка
рыстаны козыр з рук цяпе
рашняй апазіцыі. Калі яна на
фоне беларускамоўнага чы
навенства будзе заставацца ў
значнай частцы сваёй руска
моўнай, дык урэшце перат
ворыцца ў вачах грамадства
ў пятую калону суседняй і не
самай дружалюбнай краіны.

А што ў яе застаецца? Сва
бода, дэмакратыя і правы ча
лавека? Сёньня гэтыя лозунгі
гучаць у Беларусі амаль гэтак
жа недарэчна, як у якойсьці
Тамбоўскай губерні. За сва
боду не змагаецца насельні
цтва, дэмакратыю не адваёў
вае правінцыя. Трэба, каб на
сельніцтва ўсвядоміла сябе
нацыяй, тады яно стане не
абыякавым  да  выбарчых
фальсіфікацыяў  і знікнення
Захаранкі з Ганчаром.

У апазіцыі доўгі час была
магчымасць  праз  нацыя
нальнае самаўсведамленне
весці беларусаў да адзінства і
разумення каштоўнасцяў дэ
макратыі і свабоды. Але апаз
іцыя так і не ўзялася за гэтую
справу шырокім фронтам, а
цяпер рызыкуе страціць усё.
Бо Лукашэнкаўская беларус
ізацыя, калі б яна адбылася,
нарадзіла  б  у  грамадстве
іншую апазіцыю, з іншай ры
торыкай у бок рэжыма і на
рода.  Лішне  казаць,  што  і
сама Беларусь тады выгляда
ла б іншай краінай.

Трымальнікамі свайго ко
зыра  застануцца,  бадай,
толькі  людзі  культуры.  Бо
культуру загадам не ўвядзеш
і  фальшыўкай  не  заменіш.
Але людзі культуры заўсёды
значнай  часткай  сваёй  –  у
апазіцыі. Таму Лукашэнкава
беларусізацыя мала змяніла
б іх сённяшні статус. Адно па
вялічыла б іхнюю вагу ў гра
мадстве.

Апошняя  газавая  вайна,
здаецца, канчаткова перака
нала  беларусаў,  што  ў  іх  –
свая, асобная краіна. Наступ
ны крок – пераканацца, што
мы асобная нацыя.

Алесь Кебік

АД НЯНАВІСЦІ ДА ЛЮБОВІ
ТРЭБА КАБ НАСЕЛЬНІЦТВА ЎСВЯДОМІЛА СЯБЕ НАЦЫЯЙ

палітыцы

каб бараніць
свае правы і

сваю краіну. У
тым ліку, і свайго

прэзідэнта.

ёсць  месца  подзвігу,  трэба
прызнаць: людзі робяць тое,
што  мусіла  б  рабіць  і  не
робіць беларуская дзяржава з
усімі сваімі “сіліконавымі да
лінамі”, тэхнічнымі  інстыту
тамі і бюджэтнымі магчымас
цямі.

КАЛІ Ў ВАС НЯМА ІНТЭРНЭТУ, А ВЫ ХОЧАЦЕ РЭГУЛЯРНА АТРЫМЛІВАЦЬ
ПАПЯРОВУЮ ВЕРСІЮ “СВАБОДЫ” ПРАЗ ПОШТУ, ДАШЛІЦЕ, КАЛІ ЛАСКА,

ВАШ АДРАС SMS-ПАВЕДАМЛЕННЕМ НА НУМАР:
+370 687 42 185

(КОШТ SMS-ПАВЕДАМЛЕННЯ – 150 БЕЛАРУСКІХ РУБЛЁЎ).
ВАШ АДРАС БУДЗЕ ВЯДОМЫ ТОЛЬКІ РЭДАКЦЫІ І ТОЛЬКІ ДЛЯ ПАДПІСКІ

Беларускаму боку ў выні
ку складанай шматкрокавай
камбінацыі  ўдалося  ска
раціць экспартнае мыта на
расійскую нафту з   $180 до
$53. Цана на газ у 2007 годзе
склала для Беларусі $100 за
мест  пачаткова  заяўленых
“Газпромам” $200 за тону.

Падвысіўшы цану на газ,
Масква не толькі выйграла ў
суме  паступлення  грошай,
але  й  дамаглася  стварэння
СП з “Белтрансгазам”.

Што прайграла

Расія?
Папершае, яна канчатко

ва страціла рэпутацыю над
зейнага пастаўніка энерга
носьбітаў у Еўропу. Пакуль
цяжка  казаць  пра  канкрэт
ныя лічбы, але ўсе эксперты
сыходзяцца ў меркаванні –
беларускарасійскі канфлікт
яшчэ адаб’ецца на расійскай
эканоміцы  пры  заключэнні
новых  кантрактаў  на  пас
таўкі нафты і газа.

Што атрымала і што

прайграла Беларусь?
Як заявіў прэм’ерміністр

РБ Сяргей Сідорскі, падпіса
нае  ў  пятніцу,  12  студзеня,
міжурадавае пагадненне аб
урэгуляванні гандлёваэка
намічнага супрацоўніцтва ў
галіне нафты і нафтапрадук
таў павінна задаволіць як па
стаўнікоў і спажыўцоў нафты,
гэтак і нафтаперапрацоўныя

кампаніі Беларусі.
З  гэтым  можна  часткова

пагадзіцца.  Сапраўды,
плаціць  100  і  53  даляры  ў
кожным выпадку больш пры
емна, чым, адпаведна, 200  і
180. Беларускаму ўраду ўда
лося звесці страты да мініму
му. У выніку толькі за кошт
расійскай нафты паступленні
ў беларускі бюджэт складуць
каля 1,5 млрд. даляраў. Гэта
няблага. Але гэта толькі так
тычная перамога. Безумоўна,
гэтыя  1,5  мільярды  –  не
лішнія ў бюджэце. Без іх было
б зусім кепска.

Але, на думку незалежных
экспертаў, ніводзін з 15 пара

ХТО ПЕРАМОГ?
АБОДВА БАКІ БЕЛАРУСКА-РАСІЙСКАГА КАНФЛІКТУ
ЗАЯЎЛЯЮЦЬ ПРА СВОЙ ПОСПЕХ

метраў, закладзеных у план
сацыяльнаэканамічнага раз
віцця  Беларусі  зза  росту
цаны на энерганосьбіты не
будзе выкананы.

Асноўныя сродкі вытвор
часці яшчэ ў 2006 годзе былі
зношаныя амаль на 70%. Пры
тым, што крытычным узроў
нем лічыцца 60%. Дзе браць
рэсурсы на абнаўленне ас
ноўных фондаў? Раней гэтую
праблему дзяржава выраша
ла за кошт звышпрыбыткаў
ад перапродажу газа і нафты.
Цяпер  ва  ўраду  не  хопіць
грошай  на  фінансаванне
стратных галінаў – найперш
сельскай гаспадаркі.

Пакуль  амаль  40%
расійскіх  паставак  нафты
ідуць праз Беларусь, Масква
не  можа  ігнараваць  Мінск.
Але ўжо сёння ў Расіі распра
цоўваюцца чыгуначныя мар
шруты  ў  аб’езд  Беларусі.
Расія ўдарнымі тэмпамі бу
дуе газаправод на дне Бал
тыйскага мора. Недарма з гэ
тай прычыны так нервуецца
Лукашэнка, які назваў гэты
праект “дурацкім”. Пуск га
заправоду  запланаваны  на
2008 год. Так што падлічваць
страты пакуль рана.

Алег Ман
На здымку  —  Мазырскі

НПЗ, студзень 2006 году.

Саюздрук

Як робяцца хвалі

НАСТАЛЬГІЯ ПА САВЕЦКІМ ШНІЦЭЛІ

“МАГУТНАЯ МЫТА”
АЛЬБО ХТО ХАДЗІЎ АД ДЗВЯРЭЙ ДА ДЗВЯРЭЙ?

АЛЬБО “САЛОДКІЯ СЛЁЗЫ” НАЦЫЯНАЛЬНАГА ГЕРОЯ
Зараз чытаць каментары

лукашэнкаўскіх чыноўнікаў з
нагоды  апошніх  нафтавых
баёў не менш цікава за арты
кулы незалежных аналітыкаў
і  экспертаў.  У  “Звяздзе”
намеснiк мiнiстра эканомiкi
Беларусi  Андрэй  Тур,  най
больш  яркі  і  красамоўны
ўсхваліцель “беларускай эка
намічнай мадэлі”, тлумачыць
нам сутнасць канфлікту:

“Калi… весцi гутарку пра
нашы дзеяннi ў гэтай
сiтуацыi, то ўсе кампрамiсы,
якiя шукаў Прэзiдэнт i ўрад,
засноўвалiся, фармiравалiся з
пазiцый адстойвання
iнтарэсаў у цэлым беларускай
эканомiкi, беларускай дзяржа-
вы i народа. Мiж iншым, у мяне
ёсць шмат добрых сяброў у
Расii, i ў многiх з iх выклiкаў
здзiўленне i нават абурэнне
той каласальны цiск, якi аказ-
ваўся на Беларусь, а таксама i
тое, як расiйская прэса «сма-
кавала» пазiцыi па пастаўках
газу, а потым па пытаннях,
звязаных з адменай мытнай
пошлiны на нафтавы
транзiт: маўляў, паставiлi
беларусаў на каленi — вось
якое шчасце, выйгралi магут-
нейшую кампанiю. Гэта паказ-
чык якраз таго, што ўсе гэ-
тыя рэчы насiлi заказны ва-
рыянт”.

Як тут не ўспомніць песню
Булата Акуджавы. “За что ж
вы  Ваньку  то  Морозова?

Ведь он ни в чем не виноват.
Она сама его морочила. А он
ни в чем не виноват».

А  газета  для  эмігрантаў
“Голас Радзімы”, задачай якой
на  працягу  многіх  гадоў
была прапаганда савецкага
ладу жыцця, годна спраўля
ецца з гэтай задачай па сён
ня.  Прынамсі,  новае  пачы
нанне мінскіх кулінараў, раз
рэкламаванае ў “Голасе Радз
імы”, павінна, відаць, выклі
каць у амерыканскай і еўра
пейскай аўдыторыі прыступ
настальгіі  неверагоднай
моцы.  Зняць  яго  можна
толькі ў мінскім рэстаране.
Гаворка ідзе пра конкурс са
вецкай кухні.

“Ідэя арганізаваць Фэст са-
вецкай кухні належыць аднаму
з самых вядомых у сталіцы
майстроў кухні, які больш за
30 гадоў прапрацаваў у самых
прэстыжных рэстаранах бе-
ларускай сталіцы, — Зміцеру
Сенчанку. Повар упэўнены,
што ў савецкага часу свой
асаблівы смак.

Падчас Фэсту савецкай
кухні дзейнічае аўтарскае
меню, адмыслова распрацава-
нае з удзелам дасведчанага
майстра экстра-класа. У яго
складзе — класічныя стравы:
“Катлета па-кіеўску”,
“Шніцэль па-міністэрску”,
“Рыба па-маскоўску”, салат
“Сталічны”, салат “Камчацкі”
і іншая класіка жанру. Стравы

гатуюцца з улікам строгіх
стандартаў якасці, якія былі
несумнеўнай годнасцю кулінар-
най школы савецкага перыяду.
Адпавядае кухні і будынак.
Фэст праходзіць у Цэнтраль-
ным Доме афіцэраў — помніку
архітэктуры 30-х гадоў міну-
лага стагоддзя, пабудаваным
па праекце таленавітага і вя-
домага савецкага архітэктара
Іосіфа Лангбарда...”

Заўтра ж пайду ў Дом афі
цэраў. Бо паспеў ужо забыц
ца  на  “строгія  стандарты
якасці” біточкаў з хлеба і яб
лычных  кампотаў.  Калі  там
яшчэ і афіцыянткі – зверапа
добныя кабеты з залатымі зу
бамі, і ВІА з песнямі пра “Тун
дру”,  дык  ад  ахвочых  пат
рапіць  у  шчаслівую  мала
досць, пэўна, адбою не будзе.
Нават за немалыя грошы.

Часы, калі ў “ЛІМ”е можна
было знайсці цікавую літара
турную крытыку, сёння пада
юцца міфічнымі. На старон
ках тыднёвіка “Літаратура  і
Мастацтва” зараз часцей сус
трэнеш альбо лаянку ў бок
сяброў  старога  Саюзу
пісьменнікаў, альбо хвалас
певы ў гонар тых, хто перабег
у саюз Чаргінца. У апошнім
нумары    звяртае  на  сябе
ўвагу матэрыял да 60годдзя
Георгія Марчука. Вось якімі
эпітэтамі абсыпаюць творцу
ягоныя калегі.

“Уладзімір Карызна, паэт. –

У самой назве кніжкі-дзённіка
Георгія Марчука “Салодкія слё-
зы” – незвычайная чысціня,
цяпло, філасофія. Усё ад шчы-
рага сэрца. Гэта яго жыццёвая
дарога. І мне надзвычай цікава
было прайсці па ёй разам з та-
ленавітым, арыгінальным
пісьменнікам, мысліцелем і
лірыкам. Яна светла і балюча
лягла мне на сэрца.

Рычард Смольскі, рэктар
Беларускай акадэміі мастац-
тваў. – Георгій Марчук – з ліку
тых амбіцыёзных сучасных бе-
ларускіх майстроў прыгожага
пісьменства, каму Шэкспіравы
лаўры не даюць нармальна
спаць, адпачываць і назапаш-
ваць сілы для работы ў тых
жанрах, у якіх ён сапраўды та-
ленавіты – найперш у жанры
народнай камедыі, у якім яму
няма роўных.

Аляксей Туровіч, прадзюсер.
– Як Шукшын у Расіі, Марчук у
Беларусі – праўда, сумленне,
ідэолаг беларускай творчасці і
беларускага таленту. Гэта на-
цыянальны беларускі герой”.

Як казаў персанаж славу
тай савецкай кінакамедыі, “за
гэтыя  слёзы,  Эма,  я  люблю
цябе яшчэ больш!” Шчыра ка
жучы,  я  на  месцы  нашага
“нацыянальнага героя” ўсум
ніўся б у шчырасці падобных
кампліментаў сяброў і кале
гаў.  І адправіўся б “адпачы
ваць і назапашваць сілы…”

Алесь Канюціч

Тэма  нумар  адзін.  Усе
дружна гаварылі пра нафту і
газ. Але, на мой погляд, гэта
не  галоўная  тэма.  Гэта  як  з
адсутнасцю снега. Што можа
тут зрабіць чалавек паспалі
ты?.. Апазіцыя звязвае ўсе пе
рамены з вулічнымі кампані
ямі. І вось, у часе апошніх вы
бараў была выдатная мачы
масць  выправіць  эфектыў
насць кампаніі  “ад дзвярэй
да  дзвярэй”,  аднак,  нешта
ніводнага рэпартажу з пікету,

са сходу,  “ад дзвярэй” я не
пачуў. Дык ці не было гэтых
пікетаў, ці на гэтых пікетах не
было журналістаў?

На мінулым тыдні Радыё
Свабода прэзентавала абноў
леную праграму “Беларуская
Атлантыда”. Вы мяне прабач
це, але ніякай навізны я там
не ўбачыў. Той самы вядучы ,
які  нясціпла  выдае  сябе  за
аўтара, той самы госць, які,
безумоўна,  мысляр  арыгі
нальны, але якому страшэн

на не хапае кваліфікаванага
апанента. Цяпер у Беларусі
няма парламента, не сфарма
вана культура дыскусіі. Дык
чаму б нашым радыёстанцы
ям не запоўніць гэтую нішу?
Хай бы ж вядучы запрасіў у
студыю двухтрох спецыялі
стаў,  і атрымалася б добрая
спрэчка, а не фантазіі “а што
было б, калі б”.

Моўная заўвага. У апош
няй  перадачы  “Праскі  ак
цэнт” на “Свабодзе” сабралі

ся спадары Карбалевіч, Дра
кахруст,  Фёдараў  і  Клас
коўскі. Гаварылі цікава і пра
вільна. Толькі аднаму ключа
вому слоўцу не пашанцава
ла. Наша беднае мыта, якое
ад роду ніякага роду, назы
валі    і так  і гэтак: “гэтая ма
гутная мыта”, а яшчэ “мытная
пошліна”.

Сяржук Вітушка

ЗНУТРЫ І ЗВОНКУ Невядомая
Беларусь

Стрэмкі

КАЛІ ПРЫЙДЗЕ КАНЕЦ “ТАРАКАНІШЧУ”?

ФОТАФАКТ

У  Мінску,  у  мастацкім
музеі знаходзяцца некалькі
карцін аднаго з маіх самых
любімых мастакоў – Станіс
лава Юльянавіча Жукоўскага.
На адной з  іх, намаляванай,
здаецца, у 1912 г., мы бачым
інтэр’ер  не  надта  багатага
памешчыцкага дому са ста
расвецкай мэбляй, утульнай
канапай. Партрэты продкаў
на сценах, цішыня і спакой.
Глядзіш і думаеш – пройдзе
некалькі  гадоў,  і  тут  будзе
якінебудзь  “красный  уго
лок”, сельсавет або сельскі
клуб з падлогай, запляванай
сланечнікавым шалупіннем...

Як  добра,  што  мастак  не
мог усяго гэтага прадбачыць
–  як  і  сваёй  смерці  ў  гітле
раўскім канцлагеры... Таму і
твор яго насычаны цеплынёй
і сонцам.

Захаваліся дзённікі Булга
кава (дакладней,  іх рэшткі).
20я  гады,  грамадзянская
вайна і “разруха”, эпоха Ша
рыкавых  і  Швондзераў.  І  –
надзея: усё гэта ненадоўга,
гэты кашмар павінен разве
яцца. Мы ж цяпер ведаем –
ягоныя надзеі збыліся, ды не
пры ягоным жыцці. Булгака
ву  наканавана  было  скон
чыць свой шлях унутры баль
шавіцкага мораку.

І зусім іначай успрымаец

ца цяпер фільм Вітаўтаса Жа
лакявічуса  “Ніхто  не  хацеў
паміраць” – бачны незаўва
жальныя  раней  падтэксты,
інакш выглядае сітуацыя. Ані
героі, ані аўтары фільма не
маглі прадбачыць, што Літва
стане  вольнай,  і  забароне
ная “трыспальве”, трохколер
ны  сцяг,  што  згадваецца  ў
фільме, уздымецца над вежай
Гедыміна.

Кожны  з  нас,  як  мушка  ў
бурштыне, знаходзіцца знут
ры сваёй сферы, акрэсленай
эпохаю, лёсам, пануючым рэ
жымам, уласным “я”.

І  ніхто  з  нас  не  здольны
аб’ектыўна і холадна ацаніць
ані свой час, ні сваю асобу
ды вагу сваіх праблем.

Дарослым збоку, з вышыні
сваіх гадоў і досведу, здаюц
ца  недарэчнымі  і  дробяз
нымі пакуты дзяўчынкіпад
летка, якую адштурхнуў пры
гажунаднакласнік, якога яна
пакахала. А для яе гэта – ка
нец усяго,  і ўсё засцілаецца
чорнай імглою, і яна зачыня
ецца ў ванным пакоі, адкруч
вае кран і бярэ ў рукі брыт
ву...

А  потым  яе  выратуюць,
пройдуць гады, і яна выпад
кова сустрэне “Яго” – ужо аб
лезлага і азызлага, з “піўным”
чэравам,  і  жахнецца  –  як  я

магла тады...
Так звярам у славутай каз

цы Чукоўскага, замкнёным у
капсуле свайго страху, зда
ваўся непераможным і стра
шэнным зверам таракан.

Вось так і беларусы цяпер
жывуць,  гледзячы  на  сваё
“тараканішча”,  і не дадзена
ім  ведаць  –  калі  гэтаму
прыйдзе  канец?  Што  будзе
пасля – ці будзе болей смеху,
ці плачу?

Тут, у Літве, можна падысці
да беларускай сітуацыі “звон
ку”, прадбачыць, што будзе
“пасля”.

Свабода – трохі як гіпер
маркет, які ашаламляе чала
века,  што  дагэтуль  бачыў
толькі савецкія гастраномы з
паліцамі, застаўленымі шэ
рымі макаронамі і “кількаю ў
тамаце”. Потым усё становіц
ца проста побытам, і прабле
мы самі сабой не знікаюць –
не выключана, што з усяго гэ
тага багацця табе па кішэні
зноў  толькі  макароны  і
“кілька ў тамаце”. Аднак ты
ўжо ні за што не хочаш на
зад.

Так будзе і ў Беларусі. Але
– пасля таго, як знойдзецца
адважны верабей, што здзяў
бе “тараканавелікана”.

Алег Аблажэй

Аляксандр Бендзікаў бу-
дуе вежу з запалак, спадзеючы-
ся патрапіць у Кнігу рэкордаў
Гінеса. Мінск, 13 студзеня 2007
году.

18 студзеня 1989 году Са
вет Міністраў БССР прыняў
пастанову пра ўзвядзенне ў
Курапатах помніка ахвярам
масавых расстрэлаў 193040
х гадоў. Мінула 16 гадоў, але
пастанова не выкананая да
сённяшняга дня.

19 студзеня 1862 году па
мёр Міхал БезКарніловіч, які
напісаў  кнігу  “Гістарычныя
звесткі пра знакамітыя мясц
іны ў Беларусі“. Наогул Без
Карніловіч  быў  вайсковым
тапографам  і  статыстыкам.
Многія  сучасныя  беларусы
ўпершыню даведаліся пра ся
рэднявечныя войны Вялікага
Княства Літоўскага і Масковіі
менавіта  з  гэтай  кнігі  Без
Карніловіча,  бо  савецкая
гісторыя  пра  гэтыя  войны
маўчала.

20 студзеня  ў  розныя
гады прыйшлі на свет адразу
тры дзеячы беларускага на
цыянальнага адраджэння –
палітыкі  і  культурнікі,  якіх
ведаў кожны жыхар міжваен
най Заходняй Беларусі. Гэта
Фабіян Акінчыц, які ў міну
лую  вайну  загінуў  ад  рук
партызанаў,  Браніслаў  Та
рашкевіч, якога перад вай
ной  расстралялі  ў  мінскім
НКВД, і Рыгор Шырма, якому
ўдалося пазбегнуць рэпрэсій.
Народны  артыст  Беларусі
Шырма  памёр  у  Мінску  ў
1978 годзе.

23 студзеня 1938 году ў
расійскім Саратаве быў рас
страляны беларускі акадэмік
Вацлаў Ластоўскі, адзін з па
чынальнікаў нацыянальнага
адраджэння.

24 студзеня 1827 году
нарадзіўся  Аляксандр  Да
леўскі. Ён быў адным з арган
ізатараў таемнага Братняга
саюзу моладзі, за што пера
жыў і турму і катаргу і ссыл
ку. Братні саюз вёў канспіра
цыйную  працу  ў  Вільні,
Мінску, Гродне, Лідзе, Наваг
рудку,  Слоніме,  а  таксама
паміж  салдат  Бабруйскае
крэпасці. У 1849 годзе пачал
іся арышты. Пад следствам
апынулася  200  чалавек.
Кіраўнікі – браты Далеўскія –
былі прысуджаныя да смерці,
але пасля смяротную кару ім
замянілі  катаргай  на  15
гадоў.

“СВАБОДА” БУДЗЕ ЗА НАМІ!

АЛЬБО САМ САБЕ САВЕЦКІ САЮЗ

АБОЕ РАБОЕ
Рызыкну выказаць мерка

ванне,  што  ў  першыя  два
тыдні новага году рэйтынг 1
га канала Беларускага тэле
бачання дасягнуў нечуваных
вяршыняў. Глядзець навіны
на БТ у гэтыя дні было ціка
вей, чым    “Вуліцы разбітых
ліхтароў”, “Сакрэтныя матэ
рыялы” і ўсе астатнія тэлесе
рыялы, разам узятыя.

Праўда,  каб  было  яшчэ
цікавей, трэба было спачатку
глядзець расійскую праграму
“Час”, а потым ужо – “Панара
му”. Яны нагадвалі адна адну,
як два люстэркі. Абое рабое. У
абодвух скажалася карціна
рэчаіснасці. Толькі расійскія
тэлеканалы  часцей  гэтымі
днямі нападалі, а беларускія –
абараняліся. Але адказ быў,
як правіла, асіметрычны – па
ўсіх правілах ваеннапрапа
гандысцкай навукі.

Расійскія міністры кажуць
па тэлебачанні пра тое, што
мыта за транзіт не мае прэ
цэдэнта ў сусветным гандлі і
што беларускаму боку давяд
зецца кампенсаваць “Транс
нафце” ўсе страты за скрадзе
ную  сыравіну.  А  БТ  у  адказ
цытуе мемарандум Вялікаб
рытаніі, ЗША і Расіі, прыняты
ў сувязі з вывадам з Беларусі
ядзернай зброі, аб гарантыях
суверэнітэту краіны.

Ці,  напрыклад,  славутая
нарада  ў  Пуціна,  якую  ўсе
расійскія  каналы  паказалі,
мабыць,  разоў  дваццаць.
Прэзідэнт  Расіі  пытаецца  ў
міністраў – колькі паступала
грошай у бюджэт РБ, дзякую
чы адсутнасці мыта на рас
ійскую нафту  і колькі, адпа
ведна, страчваў зза гэтага
бюджэт РФ? (Такое ўражанне,
што ад Пуціна апошнія дзе
сяць  гадоў  гэтую  інфарма

цыю  хавалі.  І  што  ўвогуле
расійскія міністры толькі ап
рытомнелі пасля навагодніх
святаў.)

А БТ у адказ – пра яхту Аб
рамовіча з падводнай лодкай
і пра ўладальніка “Нарыльс
кага нікеля” мільярдэра Про
харава  з  прастытуткамі  ў
Куршавелі. Здавалася б, што
тут  да  чаго  –  пры  чым  той
Куршавель? Але аргумента

цыя вельмі простая  і празры
стая: вось куды ідуць нашыя
грошыкі, высмактаныя з Бе
ларусі крыважэрнымі Міле
рам (Газпром), Вайнштокам
(Транснафта)  і  рознымі
іншымі  абрамовічамі  і  грэ
фамі. Шкада толькі, што Про
хараў са сваім прозвішчам у
гэты шэраг не надта ўпісва
ецца. Але гэта дробязі.

У падмацаванне тэзы пра

драпежны расійскі капіталізм
“Панарама” паказала рэпар
таж  з  вёскі  ў  Смаленскай
вобласці,  дзе  прапітыя  да
сінявы механізатары майст
руюць  з  двух  даламаных
трактароў адзін і пры гэтым
лаюць уладу. На беларускай
трасянцы яны давяральна га
вораць у камеру, што во каб
у нас было, як у Беларусі, дзе
калгасам усё даюць – і новую
тэхніку,  і  дамы  будуюць  са
школамі…  Не  зразумела
толькі,  навошта  карэспан
дэнту  было  ехаць  пад  Сма
ленск?  Такі  сюжэт  можна
было зняць пры жаданні  і ў
Магілёўскай вобласці.  І там
бы таксама гаварылі, што не
каторым калгасам усё даюць,
а нам — …

А яшчэ беларускія тэлека
налы давалі столькі сюжэтаў,
у якіх людзі сталага і старэй
шага ўзросту плакалі па раз
вале  саюзнай  дзяржавы,
столькі  разоў  давалі  слова
дэпутатам фракцыі “Радзіма”
расійскай  Думы,  столькі
разоў  цытавалі  камунафа
шысцкую газету “Завтра”, што
нарэшце  стала  зразумелай
адна  рэч.  Беларусь  для
многіх былых савецкіх гра
мадзянаў  – гэта і ёсць Расія
сёння. Толькі палепшаная яе
мадэль,  так  бы  мовіць.  Без
алігархаў, капіталізму, жаб
рацтва, тэрарызму – такая,
якой паказвае нашую краіну
БТ.  І  без  беларускай  мовы,
зразумела.

Такой Беларусі ніякія саю
зы ні з кім не патрабуюцца.

Ёсць  такая  перадача  на
расійскім  тэлебачанні  —
“Сам  сабе  рэжысёр”.  Дык
вось Беларусь, паводле БТ,
сама сабе Савецкі Саюз.

Максім Пешкаў


